
VOORWOORD.

L. S

“Temand kan m taal in al sy grammatiese vorme oorsién
en al die reéls daarvan beheers, en tog kan die innerlike wese
of eintlike karakter daarvan vir hom verborge bly’’-—sé ’n
bekende taalgeleerde.

Hieruit blyk dat daar twee soorte van taalkennis bestaan —
dié van die taalvorser of filoloog en dié van die taalgebruiker,
veral van die taalkunstenaar. Die taalvorser se kennis is die
resultaat van noukeurige waarneming en sistematiese indeling,
omdat vir hom die taal in dic eerste plek ’n voorwerp is van
wetenskaplike studie; die taalkunstenaar se kennis berus meer
bepaald op ’n aangebore gawe, wat hy cgter sal moet ontwikkel
om te kan beantwoord aan die eise van sy kuns, want vir hom
is die taal in die eerste plek 'n middel tot kunsuiting. By die
eerste speel dus verstandelike insig die hoofrol, by die twede
intuitiewe gevoel of aanvocling.

Wil die filoloog sy insig in die struktuur van ’n taal ken-
baar maak, byv. ten bate van die taalonderwys, dan kan hy dit
doen in die vorm van ’n spraekkuns. Sy insig sal egter altyd
gebaseer moet wees op die hele hestaande spraakwerklikheid,
want die taak van ‘n spraakkuns is nie om willekeurig wette voor
te skrywe nie, maar enkel en alleen om reeds bestaande wette
op te spoor, in te deel en desnoods te verklaar.

Die taalkunstenaar daarenteen, hoewel ook hy dic spraak-
werklikheid nie mag veronagsaam nie, besit in 'n veel groter
mate die vryheid om uit die bestaande taalskat te kies en daarby
self as oorspronklike taalskepper op te tree. En dis juis wanneer
hierdie twee vorme van taalbeoefening nie goed van mekaar
onderskei word nie, dat 'n botsing kan ontstaan tussen taal-
vorser en taalkunstenaar, d.w.s. wanneer die ecrste hom die reg
sou wil aanmatig om aan die twede te dikteer hoe hy moet
skrywe, of wanneer omgekeerd die twede sou meen dat die
algemeen geldende wette van die volkstaal op hom nie van
toepassing is nie.

'n Spraakkuns dien in die eerste plek om die leerling te
leer nadink oor die werksaamheid van sy eie gees, soos die in
sy taal tot uwiting kom. Daarom is die indeling van ’n
spraakkuns van so groot belang. Dit moet op sigself al ’n lei-



draad wees, waardeur die leerling eers ongemerk, naderhand
bewus, gewaar word hoe die taal in al sy onderdele opgebou is.

Hoewel ons graag toegee dat mecr gevorderde-leerlinge
wat die taal reeds enigsins beheers, met vrug sou kan begin
met die meer ingewikkelde taalverskynsels, d.w.s. die Sins-
leer, beskou ons dit as meer pedagogies vir die taalonderwys
in die algemeen om van dic eenvoudigste taal-elemente, d.w.s.
die klanke, op te klim tot die meer ingewikkelde. Daarom het ons
die Klankleer voorop geplaas.

Ons behoef nouliks te sé dat 'n spraakkuns geen woorde-
boek is nie, want die laaste bevat alleen ’n blote opsomming,
in alfabetiese volgorde, van al die woorde wat in die taal aan-
wesig is, met die nodige verklaringe daarby. In ’n spraak-
kuns daarenteen word die struktuur van ’n taal behandel, d.w.s.
die verband wat daar bestaan tussen dic verskillende taalele-
mente, en die manier waarop die afsonderlike onderdele die
hele taalsisteeny help vorm. Iieruit volg dat ’n spraakkuns
wel as naslaanbock gebruik mag word, maar op 'n heeltemal
ander manier as 'n woordeboek.

A. C. Bouman.

E. C. Pienaar.
Stellenbosch,

Desember 1923.

ERRATA.

In § 22 (ii) staan:
in die eenlettergrepige woorde #ié, 1é, sé, wé! (uit-
Lees: in oop endletiergrepe, soos hiersd, daarsd, waarso.

In § 274, 1. staan: Die samegestelde dele, ens.
Lees: Die samestellende dele, ens.





